
పద్మపురాణము









	చ.	
ఇదె యొకయింతి యెవ్వతయొ యివ్వనమంతయు యౌవనంబునన్

నదురఁగఁ బెక్కురాగములు గైకొని పాడుచు మ్రానిమీఁదటన్

బెదరిన తేఁటిచందమునఁ బిమ్మిటిఁ బొందఁగఁ జూచుచున్న దా

సుదతి వరించినన్ సుఖము జుబ్బన చూఱలుగావె యేరికిన్.

	క.	
అని చెప్పిన నతిసంభ్రమ

మున నయ్యిద్దఱును గదలి ముదితలు గొలువం

జనుదెంచి కనిరి లీలా

వనమధ్యమునందుఁ బొల్సు వనరుహనేత్రన్.

	వ.	
కని యక్కామినీమణివిలాసవిభ్రమలీలావిభవంబుల కచ్చెరు

వొంది పంచబాణబాణజర్ఝరీకృతమనస్కులై మచ్చరంబునఁ

బెచ్చువెఱిగి సరభసంబున నయ్యిద్దఱు డాయం జని.

	క.	
ఈచేడియ నాసతి యని

వేచని సుందుండు గవిసె వెస నుపసుందుం

డీచెలియ నాకుఁ బ్రియ యని

వాచఱవఁగ నిద్దఱికిని వైరం బయ్యెన్.

	ఆ.	
అన్నదమ్ము లొక్కయతివకై ప్రేమంబుఁ

దగవు సిగ్గు విడిచి జగడ మాడి

రట్ల కాదె యెందు నతివలఁబొడ గాంచి

జాలిఁ బొందకున్నె శంభుఁడైన.

	వ.	
అమ్మహావీరు లత్యంతరోషభీషణాకారులై యొండొరులం గలయం

బెరసి శుండాదండమండితమదోద్దండవేదండయుగళంబునుం

బోలె నుద్గండగదాదండమండితదోర్దండులై యంతకప్రేరణంబున

నంతకంతకుం గదిసి.

	లయగ్రాహి.	
దండధరరూపముల మెండుకొని యిద్దఱుఁ బ్ర

చండతరలీల యమదండయుగతుల్యో

ద్దండగదలం దుమురు తండములు రాలఁగ న

ఖండమదమత్తగతి గండదరితా రి

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 28 జూలై 2023న 00:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

